
ANNESS  

DIRETTIVI GĦAN-NEGOZJAR TA’ FTEHIM MAL-ISTATI UNITI TAL-AMERKA 

DWAR IL-VALUTAZZJONI TAL-KONFORMITÀ  

Natura u Ambitu tal-Ftehim  

1. Jenħtieġ li l-Ftehim ikun fih esklużivament dispożizzjonijiet dwar il-valutazzjoni tal-

konformità bejn il-Partijiet.  

2. Jenħtieġ li l-Ftehim ikun konsistenti għalkollox mar-regoli u mal-obbligi tal-

Organizzazzjoni Dinjija tal-Kummerċ (WTO).  

3. Jenħtieġ li l-Ftehim jipprevedi impenji reċiproċi dwar il-valutazzjoni tal-konformità.  

Objettivi 

4. L-objettiv tan-negozjati huwa li jiġi ffaċilitat il-kummerċ bejn l-UE u l-Istati Uniti 

permezz tal-iżvilupp ta’ proċessi simplifikati biex jiġi ffaċilitat ir-rikonoxximent tar-

riżultati tal-valutazzjoni tal-konformità li jikkonfermaw il-konformità tal-prodotti 

mar-regolamenti tekniċi ta’ parti, filwaqt li jiġi żgurat li jiġi ppreservat għalkollox 

livell għoli ta’ protezzjoni.  

Kontenut 

Ftehim orizzontali ssimplifikat dwar il-valutazzjoni tal-konformità 

5. Il-Partijiet se jesploraw il-fattibbiltà li jiġu introdotti rekwiżiti anqas ta’ piż għall-

valutazzjoni tal-konformità abbażi tal-valutazzjoni tar-riskju marbut mal-prodott. 

6. Jenħtieġ li l-Partijiet jiżviluppaw rekwiżiti li jippermettu li Parti importatriċi taċċetta 

r-riżultati tal-valutazzjoni tal-konformità li jikkonfermaw il-konformità mar-

regolamenti tekniċi tagħha, maħruġa mill-korpi tal-valutazzjoni tal-konformità li 

jinsabu fit-territorju tal-Parti l-oħra.  

7. Jenħtieġ li l-ftehim jinkludi wkoll dispożizzjonijiet biex jiżgura proċeduri u approċċi 

mtejba u effettivi f’setturi fejn attwalment jinstabu l-ostakli, speċjalment fis-setturi 

tal-makkinarju, elettriċi u elettroniċi.  

8. Jenħtieġ li l-ftehim ikopri primarjament is-setturi li għalihom il-Parti importatriċi 

tirrikjedi valutazzjoni tal-konformità tal-parti terza, u jkun jiddependi fuq il-fatt li l-

Partijiet jaqblu li jeżerċitaw superviżjoni tal-awtorità pubblika effettiva tal-korpi tal-

valutazzjoni tal-konformità li jinsabu fit-territorju tagħhom.  

9. Jenħtieġ li l-ftehim jindirizza, kif xieraq, ir-relazzjoni tiegħu mal-ftehim bejn l-UE u 

l-Istati Uniti dwar ir-rikonoxximent reċiproku li attwalment huwa fis-seħħ.  

Dispożizzjonijiet Finali  

10. Jenħtieġ li l-ftehim jistabbilixxi struttura istituzzjonali biex jiżgura l-

implimentazzjoni tal-Ftehim.  

11. Jenħtieġ li l-Ftehim jipprovdi dispożizzjonijiet dwar it-terminazzjoni u/jew is-

sospensjoni (parzjali) tal-Ftehim.  

12. Jenħtieġ li l-Ftehim ikun awtentiku b’mod ugwali fil-lingwi uffiċjali kollha tal-UE u 

għandu jinkludi klawsola lingwistika għal dak il-għan. 


